
иттилоотиву фароғатй дар 
ва “Ховар” )” барои дарёфти 
аз рӯйи ихтисоси 10.01.10 -

Мутобиқати мавзуи диссертатсия ба шиносномаи ихтисоси илмӣ. 
Диссертатсияи Холов Шодмон Ятимович дар мавзуи “Пайдоиш ва ташаккули 
радиои иттилоотиву фароғатӣ дар Тоҷикистон (дар мисоли радиоҳои “Имрӯз” ва 
“Ховар”) барои дарёфти дараҷаи илмии номзади илми филология аз рӯйи 
ихтисоси 10.01.10.- Рӯзноманигорӣ мувофиқат мекунад.

Имрӯз, ки ҷаҳонишавӣ босуръат пеш меравад, шабакаҳои радиоӣ барои 
иттилоърасонй зарурати бештар пайдо кардаанд. Радио ҳамчун яке аз воситаҳои 
ахбори омма аз замони пайдоиш то ҳол дар зиндагии инсонҳо мавқеи намоёни 
худро аз даст надодааст, ҳарчанд дар замони имрӯз рушд кардани 
технологияҳои рақамӣ, ки қисме аз вазифаҳои онро фаро гирифтаанд, гӯё то 
ҷое ин мақомро махдуд месозанд, аммо воқеияти рӯз гувоҳи он аст, ки радио 
ҳанӯз ҳам воситаи муассиру муқтадири иттилоот боқӣ мондааст. Дар шароити 
пешрафти босуръати технологияҳои рақамӣ таҳқиқ ва омӯзиши махсусияти 
журналистикаи радио хеле муҳим аст. Аз ин ҷиҳат, мавриди таҳқиқи илмӣ 
қарор додани пайдоиш ва ташаккули шабакаҳои радиоии иттилоотиву 
фароғатӣ дар мисоли радиоҳои мушаххас аз ҷониби Холов Шодмон 
Ятимович мубрам буда метавонад дар шинохти кори ин шабакаҳо, дурст ба 
роҳ мондани фаъолияти радиоҳо хидмат кунад ва дар оянда мавриди таҳқиқи 
илмӣ қарор додани фаъолияти ин навъи шабакаҳои радиоӣ роҳнамоӣ кунад.

Саҳми шахсии довталаб дар ҳалли масъалаи илмй ё коркарди 
проблемаи илмӣ бо арзёбии аҳаммияти он. Сохтори умумии диссертатсия, 
мубрамӣ ва зарурати таҳқиқ, дараҷаи омӯзиши он, ҳадаф ва вазифаҳои асосии 
масоили таҳқикшаванда, мавзуъ, навгониҳои таҳқиқ ва аҳаммияти 
назариявию амалии он, инчунин, нуктаҳои асосии ба ҳимоя пешниҳодшаванда 
ва хулосаҳою натиҷагириҳои муаллиф саҳм ва нуктаи назари ӯро нисбат ба 
мавзуи таҳқиқ инъикос мекунанд. Саҳми фардии муаллиф, ҳамчунин, дар 
омӯзиши назарияҳои олимони муосири ватанию хориҷӣ дар робита ба мавзуи 
баҳси диссертатсия, таҳлилу муқоисаи онҳо, омода намудани мақолаю 
маърӯзаҳо доир ба мавзуи таҳқиқ зоҳир мегардад. Муносибати методологии 
муаллиф нисбат ба мавзуи мавриди таҳқиқ нишондиҳандаи саҳми шахсии ӯ 
дар омӯзиши мавзуъ буда, барои ҳалли илмии масъала замина фароҳам 
овардааст. Омӯзишу пажуҳиши фаъолияти радиоҳои “Имрӯз” ва “Ховар”, ки 
объекти ин кори диссертатсионӣ қарор гирифтаанд, аз нигоҳи ташаккул ва 
таҳаввул бо дарназардошти фарогирии мавзуъ, истифодаи фанновариҳои 
замонавӣ, сатҳи касбият ва завқи журналистон, ҳамчунин истифодаи роҳҳои 
пешбурди кор дар шароити технологияи инноватсионӣ аз ҳар ҷиҳат зарур ва 
аҳаммиятнок аст.

Таҳқиқи мавзуъ эътимодбахш буда, аз тарафи муаллиф бевосита дар 
марҳилаҳои гуногун коркард, тасвиб ва баррасӣ шудаанд. Ҳамзамон, 
муаллифи диссертатсия дар радиоҳои “Тоҷикистон” ва “Имрӯз” таҷрибаи 
корӣ дошта, масъаларо ҳам аз лиҳози илмӣ ва ҳам аз лиҳози амалӣ ба риштаи 
таҳқиқ кашидааст.

Қобили тазаккур аст, ки диссертант дар мақола ва конференсияҳои 
илмию амалии ҷумҳуриявӣ пешниҳодҳои худро ҷиҳати омӯзиш ва тақвият 
бахшидани ин самти то имрӯз таҳқиқнашуда дар илми журналистикаи 
радиоии ватанӣ ироа намудааст.

Муаллифи диссертатсия бо мисолҳои мушаххас собит намудааст, ки 
таҳқиқи мавзуи мазкур дар журналистика барои возеҳ кардани фаъолияти 
шабакаҳои радиоии иттилоотиву фароғатӣ, муайян намудани нақши 
барномаҳои радиоӣ барои баланд бардоштани маърифати шунавандагон ва 
ҷойгоҳи онҳо дар таъмини аҳолӣ бо иттилоъ мусоидат мекунад. Ҳадафи 
асосии таҳқиқ пеш аз ҳама, муайян намудани омилҳои пайдоиш ва ташаккули 
шабакаҳои радиоии иттилоотиву фароғатии “Имрӯз” ва “Ховар”, муайян 
намудани раванди инкишоф, низоми кор, вижагии барномасозӣ ва таснифоти 
жанрии барномаҳои ин шабакаҳо қарор гирифтааст.

Натиҷаҳои мушаххаси илмӣ, ки барои он ба довталаб додани дараҷаи 
илмии дархостшаванда мумкин аст. Диссертатсияи Холов Шодмон Ятимович 
кори таҳқиқии комилу анҷомёфтаи илмӣ маҳсуб меёбад, ки аз арзишҳои муҳими 
назарию амалӣ ва навгонии илмӣ бархурдор мебошад. Навгонии илмии ин кори 
таҳқиқӣ дар он зоҳир меёбад, ки дар он бори нахуст фаъолияти радиоҳои “Имрӯз” 
ва “Ховар” дар доираи диссертатсияи номзадӣ мавриди пажуҳиши илмӣ қарор 
гирифтааст. Ба ин маънӣ, навгонии таҳқиқ, қабл аз ҳама, бо бори аввал коркард 
шудани омилҳои пайдоиш, ташаккул ва баррасии таҳаввули шабакаҳои радиоии 
иттилоотиву фароғатӣ, муайян намудани вижагиҳои шабакаҳо дар марҳалаҳои 
гуногуни рушд, тарзи таҳияи барномаҳо ва инъикоси воқеияти рӯз дар онҳо 
муайян шудааст.

Аҳаммияти назарию амалии таҳқиқ дар он зоҳир мегардад, ки натиҷаҳои 
пажуҳиш барои таҳқиқи минбаъдаи фаъолияти шабакаҳои радиоии иттилоотиву 
фароғатӣ замина мегузорад. Диссертатсия сарчашмаи нави илмӣ дар птинохти 
форматҳои замонавӣ, ки талаботи аудиторияро қонеъ ва ӯро ба радио ҷалб 
намояд, маҳсуб меёбад. Муҳтавои диссертатсия барои омӯхтани давраҳои рутттди 
радио дар Тоҷикистон, хусусан дар замони Истиқлол, манбаи илмй-назариявӣ ба 
шумор меравад. Инчунин муҳтавои диссертатсия дар дарсу семинарҳои 
донишгоҳй дар бахшҳои ташаккули радио дар замони Истиқлол, омӯзиши 
фаъолияти шабакаҳои радиоии иттилоотиву фароғатӣ, жанрҳои 
радиожурналистика ва амсоли ин барои факултаву шуъбаҳои журналистика ба 
ҳайси маводи таълимӣ метавонад истифода шавад.

Диссертатсияи Холов Шодмон Ятимович ба муқаддима, се боб, ки 
шомили 8 фасл аст, хулоса ва феҳристи адабиёт ҷудо карда шудааст.

Дар муқаддимаи диссертатсия (с. 4-14) мубрамии мавзуи таҳқиқи илмӣ, 
дараҷаи омӯзиши он, мақсад ва вазифаҳои ба миён гузошташуда, объект ва 
предмет, сарчашма, методология ва навгониҳои таҳқиқ, арзиши назарию 
амалӣ ва нуктаҳое, ки барои дифоъ пешниҳод шудааст мушаххас намуда, 
саҳми шахсии муаллиф, таъйиди диссертатсия ва иттилоот оид ба истифодаи 
натиҷаҳои он, интишори натиҷаҳои диссертатсия, сохтор ва ҳаҷми 
диссертатсия баён гардидааст.

Боби 1-уми диссертатсия - “Заминаҳои пайдоиши шабакаҳои 
радиоии иттилоотиву фароғатй” (с. 15-59) аз 3 фасл фароҳам омада, 
муаллиф кӯшиш намудааст, ки дар асоси сарчашмаҳои илмӣ, амалӣ, натиҷаи 
суҳбатҳо бо мутахассисони соҳа омилҳои хуб рушд накардани низоми 
радиошунавонӣ дар солҳои аввали Истиқлол ва заминаҳои пайдоиши 
шабакаҳои радиоии иттилоотиву фароғатиро дар фасли якуми ин боб 

ҳамаҷониба таҳлил намояд. Дар фаслҳои дуюм ва сеюми боби якум заминаҳо 
ва ҷараёни пайдоиш, ташаккул, шароит ва махсусияти радиоҳои “Имрӯз” ва 
“Ховар” таҳлил карда шудаанд. Ҳамчунин, бояд иброз намуд, ки талаботи 
таҳқиқ ҳам риоя гардида, назару андешаҳои диссертант низ нисбат ба 
иқтибосҳо ва мавзуъ тазаккур ёфтаанд. Муаллиф қайд мекунад, ки ба 
фаъолият оғоз кардани радиоҳои “Имрӯз” ва “Ховар” дар фазои иттилоотии 
Тоҷикистон рақобати иттилоотӣ бештар шуда, холигии ин фазо то андозае 
пурра гардид.

Боби 2-юми диссертатсия “Барномасозй дар радиоҳои иттилоотиву 
фароғатӣ” (с. 60-122) ном дошта, аз се фасл таркиб ёфтааст. Дар ин боб 
барномаҳои ҳарду радио аз нигоҳи шакл ва муҳтаво таҳқиқ шудаанд. Диссертант 
дар заминаи тахдил муайян кардааст, ки аз 24 соат эфири радиои “Имрӯз” 8 
соатро барномаҳои мустақим ва боқимондаро барномаҳои хабарӣ ва таблиғу 
мусиқӣ ташкил медиҳад. Тӯли фаъолият барномаҳои радиои “Имрӯз” аз ҷиҳати 
шакл ва муҳтаво борҳо тағйир ёфтааст. Дар ин боб зикр шудааст, ки дар радиои 
“Ховар” дар як шабонарӯз аз 35 то 40 барномаи хабарӣ, гузоришҳои фаврӣ, 
барномаҳои зиёди таҳлилӣ, сиёсию иқтисодӣ, иҷтимоию фарҳангӣ ва варзишӣ 
омода ва пахш карда мешаванд. Барномаи хабарӣ асоси барномаҳои ҳарду радио 
маҳсуб меёбад.

Бештари барномаҳои радиои “Имрӯз” мустақим, вале барномаҳои “Ховар” 
аввал сабт баъд пахш мешаванд. Мустақим пахш шудани барномаҳо хусусияти 
худро дорад. Фарқи дигари барномаҳои ҳар ду радио дар он аст, ки “Имрӯз” 
таъиноти тиҷоратӣ дошта аксар барномаҳои худро вобаста ба хости сарпарасти 
барнома омода мекунад. Яке аз хусусиятҳои радиоҳои тиҷоратӣ ин аст, ки вобаста 
ба завқи маблағгузор барнома омода мешавад ва дар аввал ё авҷи барнома 
реклама садо медиҳад.

Холов Шодмон Ятимович дар ин фасли диссертатсия барномаҳои ҳар ду 
радиоро дар шакли ҷадвал (с. 116-117) муқоиса намуда, фарқияти муҳтавои 
барномаҳоро нишон додааст.

Боби 3-юми диссертатсия “Қолабҳои жанрӣ дар барномаҳои радиои 
иттилоотиву фароғатӣ” (с. 123-173) номгузорӣ шуда, аз ду фасл иборат аст. 
Муҳаққиқ дар ин боб мавқеи жанрҳои хабариву таҳлилӣ ва бадеӣ- 
публитсиситӣ дар инъикоси масъалаҳои мубрами рӯзро дар заминаи 
барномаҳои шабакаҳои радиои “Имрӯз” ва “Ховар” таҳлилу баррасӣ 
намудааст. Яке аз мақсадҳои воситаҳои ахбори омма таъмини ҷомеа бо иттилоъ 
ва таъсиррасонӣ ба мафкураи мардум аст. Аз ин рӯ ВАО ҳамеша дар талоши 
рангоранг кардани барномаҳои худ ҳастанд. Ин рангорангӣ тавассути жанрҳои 

журналистика амалӣ мешаванд. Барномаҳои радиои “Ховар” ва “Имрӯз” маъмулан 
дар қолаби жанрҳои хроника, хабар, репортаж, мусоҳибаи радиой, ҷараёнот, хулосаи 
радиоии матбуот, баёнияи радиоӣ, суҳбати радиоӣ, нигориш ва табсира таҳия 
мешаванд.

Барои дақиқ кардани таснифоти жанрӣ дар радиоҳои “Имрӯз” ва “Ховар” 
диссертант барномаҳои ин ду шабакаро аз нигоҳи жанрӣ муқоиса ва 
хулосабарорӣ намуда дар шакли ҷадвал нишон додааст (с. 171).

Дар хулоса муаллиф аз рисола ба таври куллӣ натиҷагирӣ намуда, таклифу 

пешниҳодҳои асосии худро дар он мураттаб намудааст.

Эродҳо ба диссертатсия. Дар баробари комёбиҳо дар диссертатсияи 

мавриди назар баъзе камбудиҳо мушоҳида шуданд, ки ба назари мо, ислоҳи 

минбаъдаи онҳо боиси болоравии сатҳи таҳқиқоти мазкур хоҳад шуд:

1. Дар матни диссертатсия асосан барномаҳои радиоҳҳои зикршуда бо забони 

тоҷикӣ таҳлил шудаанд. Агар намунаҳои барномаҳо бо забонҳои дигар ҳам 

баррасӣ мегардид, сифати кор боз ҳам беҳтар мешуд.

2. Бисёр хуб мешуд, ки унвонҷӯ ба асарҳои муҳаққиқон бо забони русӣ 

таваҷҷуҳи бештар зоҳир мекард, чунки инро мавзуъ тақозо мекунад. Дар 

баробари ин, ба андешаҳои муҳаққиқони ватанӣ низ таваҷҷуҳи бештар 

мешуд, боз ҳам хуб буд.

3. Дар диссертатсия ҳолатҳои муқоисаи барномаҳои радиоҳои таҳқиқшаванда 

бо барномаҳои дигар радиоҳои ҷумҳуриявӣ ба мушоҳида нарасид.

4. Дар матни диссертатсия баъзе хатиоҳои имлоӣ ва техникӣ мушоҳида шуд.

Эродҳое, ки зикрашон рафт, хусусияти ҷузъӣ дошта, ба арзиши умумии 

диссертатсия таъсири ҷиддӣ надоранд. Мазмуни диссертатсияи Холов 

Шодмон Ятимович “Пайдоиш ва ташаккули радиоҳои иттилоотиву фароғатӣ 

дар Тоҷикистон (дар мисоли радиоҳои “Имрӯз” ва “Ховар”)” бо автореферати 

он, ки ба ду забон: тоҷикӣ ва русӣ навишта шудаанд, инчунин, 10 мақолае, ки 

7-тои онҳо дар маҷаллаҳои ба феҳристи КОА-и назди Президенти Ҷумҳурии 

Тоҷикистон ва Федератсияи Россия дохилшаванда интишоркардаи муаллиф 

комилан мувофиқ буда, муҳтавои таҳқиқотро пурра инъикос мекунанд.

Мутобиқати тахассуси илмии довталаб ба дараҷаи илмй бо он собит 

мешавад, ки диссертатсия бо ихтисоси илмии интихобнамудаи муаллиф 

комилан мувофиқат менамояд. Мавзуи диссертатсия ва мазмуну муҳтавои он 

ба доираи мавзуъ ва масъалаҳои таҳқиқӣ, ки дар шиносномаи ихтисоси илмии 

10.01.10 - Рӯзноманигорӣ таъйин шудаанд, комилан мувофиқат мекунад.

Диссертатсияи Холов Шодмон Ятимович “Пайдоиш ва ташаккули 

радиоҳои иттилоотиву фароғатӣ дар Тоҷикистон (дар мисоли радиоҳои 

“Имрӯз” ва “Ховар” )”, ки барои дарёфти дараҷаи илмии номзади илми 

филология аз рӯйи ихтисоси 10.01.10 - Рӯзноманигорӣ пешниҳод шудааст 

таҳқиқоти ба анҷомрасида буда, ба талаботи бандҳои 31, 33, 34 ва 35-уми 

Тартиби додани дараҷаҳои илмӣ, ки бо қарори Ҳукумати Ҷумҳурии 

Тоҷикистон аз 30-юми июни соли 2021-ум, таҳти №267-ум тасдиқ шудааст, 

инчунин ба талаботи КОА-и назди Президенти Ҷумҳурии Тоҷикистон 

мутобиқ аст. Муаллифи диссертатсия сазовори дарёфти дараҷаи илмии 

номзади илми филология аз рӯйи ихтисоси 10.01.10 - Рӯзноманигорӣ 

мебошад.

Автореферати диссертатсия, гузоришҳои илмӣ ва мақолаҳои 

интишоркардаи Холов Шодмон Ятимович муҳтавои асосии диссертатсияро 

инъикос менамоянд. Диссертатсия аз тарафи муаллиф мустақилона навишта 

шуда, дорои мазмуну мантиқи ягонаи дохилӣ аст.

Тақризи муассисаи пешбар дар асоси муқарароти мавҷуда, махсусан 

бандҳои 76, 77, 79 ва 81 Тартиб додани дараҷаҳои илмӣ, ки бо Қарори 

Ҳукумати Ҷумҳурии Тоҷикистон аз 30 юни соли 2021, таҳти №267 тасдиқ 

шудааст, таҳия ва пешниҳод гардидааст.

Тақриз аз ҷониби Салимзода О.С., - номзади илми филология, дотсенти 

кафедраи ВАО-и чопӣ ва РК омода шуда, дар маҷлиси кафедраи ВАО-и чопӣ 

ва РК.-И Муассисаи таълимии байнидавлатии маълумоти олии Донишгоҳи

(Славянӣ) Россия ва Тоҷикистон таҳти №11 аз 26-уми августи соли 2023 

муҳокима ва ҷонибдорӣ шудааст.

Дар ҷаласаи кафедра иштирок дошт: 14 нафар. Натиҷаи овоздиҳӣ: 
«тарафдор» - 14 нафар, «зид» - нест, «бетараф» - нест.

Раиси ҷаласа:
доктори илми филология, профессор,
мудири кафедраи ВАО-и чопӣ ва РК-и
Муассисаи таълимии байнидавлатии
маълумоти олии Донишгоҳи (Славянӣ)
Россия ва Тоҷикистон 5 Муллоев Ш. Б

Эксперт:
Дотсенти кафедраи ВАО-и чопӣ ва РК-и 
Муассисаи таълимии байнидавлатии 
маълумоти олии Донишгоҳи (Славянӣ) 
Россия ва Тоҷикистон, С
номзади илми филология Салимзода О.С.

Котиби илмии ҷаласа:
номзади илми филология, дотсенти 
кафедраи ВАО-и чопӣ ва РК-и 

Муассисаи таълимии байнидавлатии 
маълумоти олии Донишгоҳи (Славянӣ) 
Россия ва Тоҷикистон, Афсаҳзод А.А.

«Имзоҳои Муллоев Ш. Б.,Салимзода О.С., 
ва Афсаҳзод А.А.-ро тасдиқ мекун 
Сардори Раёсати кадрҳои Муа 
маълумоти олии Донишгоҳи (Славянӣ) 
Россия ва Тоҷикистон 
<4$ августи соли 2023

авлатии

Раҳимов А.А.

Суроға: Ҷумҳурии Тоҷикистон, Дб ҳи (Славянии) Россия ва 
Тоҷикистон, 734000, ш. Душанбе, Мирзо Турсунзода; Тел.: + (992) 37 221- 
35-50; Факс. +(992) 37 221-35-50; р.гек1ога@таП.ги; улуу/.гТъиД/ги

